
ᑐᓴᕋᑦᓴᖅ 
 

ᓄᑖᖅ ᐆᒻᒪᖅᑯᑎᓕᕆᓂᕐᒧᑦ ᐅᑎᕐᕕᐅᒍᓐᓇᓂᕐᒧᑦ ᐱᓕᕆᐊᖅ ᓇᒻᒥᓂᖅ 
ᐊᖏᕐᕋᖃᖅᑎᓄᑦ 

 
ᐃᖃᓗᐃᑦ, ᓄᓇᕗᑦ (ᐋᒃᑑᐸ 1, 2007) - ᐅᓛᔪᒃ ᐊᑭᓱᒃ, ᒥᓂᔅᑕ ᑲᒪᒋᔭᖃᕐᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐅᓪᓗᒥ ᐅᖃᐅᓯᖃᖅᑲᐅᔪᖅ ᓄᑖᒥᒃ ᐆᒻᒪᖅᑯᑎᓕᕆᓂᕐᒧᑦ ᐅᑎᕐᕕᐅᒍᓐᓇᓂᕐᒧᑦ ᐱᓕᕆᐊᒥᒃ, ᓇᒻᒥᓂᖅ 
ᐊᖏᕐᕋᖃᖅᑎᐅᔪᓄᑦ ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᐅᑎᕐᕕᐅᒍᓐᓇᓂᕐᒧᑦ ᐱᓕᕆᐊᖅ ᐃᑲᔪᕈᑕᐅᓂᐊᖅᑐᖅ 
ᐊᖏᕐᕋᕆᔭᐅᔪᑦ ᐆᒻᒪᖅᑯᑎᑐᙱᓂᖅᓴᐅᓕᖁᓪᓗᒋᑦ. 
 

ᑖᑦᓱᒧᖓ ᐱᓕᕆᐊᑎᒍᑦ ᐅᑎᕐᕕᐅᒍᓐᓇᖅᑐᑦ ᓇᒻᒥᓂᖅ ᐊᖏᕐᕋᖃᖅᑎᐅᔪᑦ 50 ᐳᓴᓐᑎᖏᓐᓂᒃ ᐊᑭᓕᐅᑎᒥᓂᖏᓐᓂᒃ 
ᐱᐅᓯᕚᓪᓕᖅᑎᑦᓯᔪᒥᓂᐅᑎᓪᓗᒋᑦ ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ ᐃᓪᓗᓂᒃ, ᐊᖏᓂᖅᐹᖑᒍᓐᓇᖅᑐᖅ ᐅᑎᕐᕕᐅᒍᑎᖓ 
$1000. 
 

ᐅᑎᕐᕕᐅᒍᓐᓇᓂᕐᒧᑦ ᐊᑐᐃᓐᓇᐅᕕᐅᔪᑦ ᐃᓘᓐᓇᑎᒃ ᐊᖏᕐᕋᖃᖅᑎᐅᔪᑦ ᓇᒻᒥᓂᖃᕈᑎᒃ ᐊᖏᕐᕋᖅᓯᒪᒍᑎᓪᓗ ᐃᓪᓗᒥ 
ᐊᖏᕐᕋᕆᓪᓚᑦᑖᕐᓗᒍ. 
 

ᐅᑎᕐᕕᐅᒍᓐᓇᖅᑐᑦ ᐊᑭᓕᖅᑕᒥᓂᖏᓐᓄᑦ ᓱᓇᒃᑯᑖᓄᑦ ᓴᓇᒋᐊᖅᑕᐅᓂᖏᓐᓄᓪᓗ ᐱᐅᓯᕚᓪᓕᖅᑕᐅᒋᐊᕐᓗᑎᒃ 
ᐆᒻᒪᖅᑯᑎᑐᓗᐊᙱᓂᖅᓴᐅᓂᐊᕐᓗᑎᒃ, ᓂᐅᕕᕐᓂᕈᑎᒃ ᐆᒻᒪᖅᑯᑎᑐᙱᓂᖅᓴᓂᒃ ᐅᐊᔭᒨᖅᑐᓂᒃ ᐃᓪᓗᓯᐅᑎᓂᒃ 
ᓱᓇᒃᑯᑖᓂᓪᓗ, ᐊᑭᓖᒍᑕᐅᒍᓐᓇᕐᓗᑎᒃ ᐃᖅᑲᓇᐃᔮᖑᓂᒥᓂᖏᓐᓄᑦ ᑎᑭᑎᑕᐅᒍᑎᖏᓐᓄᓪᓗ, ᐊᒻᒪᓗ ᐊᖏᕐᕋᕆᔭᐅᔪᑦ 
ᐆᒻᒪᖅᑯᑎᑐᕐᓂᖏᑦ ᖃᐅᔨᓴᖅᑕᒥᓂᐅᒍᑎᖏᓐᓄᑦ. 
 

ᓇᒻᒥᓂᖅ ᐊᖏᕐᕋᖃᖅᑎᐅᔪᓄᑦ ᐆᒻᒪᖅᑯᑎᑐᓗᐊᑦᑕᐃᓕᓂᕐᒧᑦ ᐅᑎᕐᕕᐅᒍᓐᓇᓂᕐᒧᑦ ᐱᓕᕆᐊᖅ ᐊᑭᓕᖅᓱᖅᑕᐅᔪᖅ 
ᓄᓇᕗᑦ-ᑲᓇᑕ ᐊᕙᑎᓕᕆᓂᕐᒧᑦ ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᑎᒍᑦ ᐱᐅᓯᕚᓪᓕᖅᑎᑦᓯᒍᒪᓪᓗᑎᒃ 
ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ ᓇᒻᒥᓂᖅ ᐊᖏᕐᕋᖃᖅᑎᐅᔪᓄᑦ ᓄᓇᕗᒻᒥ. 
 

“ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᕈᑎᖃᖅᓯᒪᔪᑦ ᓯᕗᕐᖓᒍᑦ ᐱᓕᕆᐊᖃᖃᑦᑕᕈᒪᓪᓗᑎᒃ 
ᐆᒻᒪᖅᑯᑎᑐᓗᐊᑦᑕᐃᓕᒪᑎᑦᓯᓂᕐᒧᑦ ᖃᓄᐃᒋᐊᕈᑎᐅᒍᓐᓇᖅᑐᓂᒃ ᐃᑲᔪᕈᒪᓂᖃᖅᑐᑎᓪᓗ 
ᐊᑭᑐᓗᐊᙱᓂᖅᓴᐅᖁᓪᓗᒋᑦ ᓄᓇᕗᒻᒥ ᐊᖏᕐᕋᕆᔭᐅᔪᑦ, ᒪᓕᑦᑕᐅᓪᓗᑎᒃ ᐱᓇᓱᐊᖅᑕᕗᑦ ᑐᕌᒐᖏᓐᓂ ᓇᒻᒥᓂᖅ 
ᒪᑭᑕᔪᓐᓇᓂᕐᒧᑦ,” ᐅᖃᖅᓯᒪᔪᖅ ᐊᑭᓱᒃ. 
 

ᐅᐱᕐᖔᒃᑯᑦ ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ, ᒥᓂᔅᑕ ᐊᑭᓱᒃ ᐅᖃᐅᓯᖃᓚᐅᖅᓯᒪᔪᖅ ᐱᐅᓯᒋᐊᖅᑕᐅᓂᐊᕐᓂᖏᓐᓂᒃ 
ᑮᓇᐅᔾᔭᑦᓵᕆᔭᐅᔪᑦ ᖃᑦᓯᐅᒋᐊᖃᕐᓂᖏᑕ ᐊᑐᐊᒐᖏᓐᓂᒃ ᐱᔪᓐᓇᖃᑕᐅᓂᐊᕈᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᓇᒻᒥᓂᖅ ᐊᖏᕐᕋᖃᖅᑎᐅᔪᓄᑦ ᓴᓇᒋᐊᕈᑎᐅᒍᓐᓇᖅᑐᓄᓪᓗ ᐃᑲᔫᑎᖏᓐᓄᑦ, ᐊᒻᒪᓗ ᐊᒥᓱᕐᖑᖅᑕᐅᒋᐊᖅᑐᑎᒃ 
$15,000 ᓇᒻᒥᓂᖅ ᐊᖏᕐᕋᕆᔭᐅᔪᓄᑦ ᓴᓇᔭᐅᒋᐊᕐᓂᖏᓐᓄᑦ ᐃᑲᔫᑎᒧᑦ ᐱᔾᔪᑎᖃᖅᑐᑎᒃ 
ᐆᒻᒪᖅᑯᑎᓗᐊᙱᓂᖅᓴᐅᓂᕐᒧᑦ ᐱᓕᕆᐊᓄᑦ. 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᑖᒧᑦ ᐅᑎᕐᕕᐅᒍᓐᓇᓂᕐᒧᑦ ᐱᓕᕆᐊᑉ ᒥᑦᓵᓄᑦ ᐊᓯᖏᓐᓄᓪᓗ ᐃᑲᔫᑎᐅᕙᑦᑐᓄᑦ 
ᐃᒡᓗᓕᕆᔨᕐᔪᐊᒃᑯᑦ ᐊᕕᑦᑐᖅᓯᒪᕕᐅᔪᓂ ᐊᓪᓚᕝᕕᖏᓐᓂ, ᐊᒻᒪᓗ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᓂ 
www.nunavuthousing.ca. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᐅᒍᓐᓇᖅᑐᖅ:  
ᐹᑦᓯ ᐊᐅᓕᔫᑦ 
ᐊᖏᔪᖅᑳᑉ ᑐᒡᓕᐊ, ᐊᐅᓚᑕᐅᔪᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
(867) 857-3001 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

